
ಶ್ರೀವಿಷ್ಣುಕೃತಂ ಶ್ರೀಗಣೇಶಾಷ್ಟಕಂ

ಗಣೇಶನಾಮಾಷ್ಟಕಂ, ಗಣೇಶಸ್ತೋತ್ರಂ
ನಾಮಾಷ್ಟಕಸ್ತೋತ್ರಂ ಚ
ಶ್ರೀವಿಷ್ಣುರುವಾಚ .

ಗಣೇಶಮೇಕದಂತಂಚ ಹೇರಂಬಂ ವಿಘ್ನನಾಯಕಂ .

ಲಂಬೋದರಂ ಶೂರ್ಪಕರ್ಣಂ ಗಜವಕ್ತ್ರಂ ಗುಹಾಗ್ರಜಂ ..

ನಾಮಾಷ್ಟಕಾರ್ಥಂ ಪುತ್ರಸ್ಯ ಶೃಣು ಮಾತರ್ಹರಪ್ರಿಯೇ .

ಸ್ತೋತ್ರಾಣಾಂ ಸಾರಭೂತಂ ಚ ಸರ್ವವಿಘ್ನಹರಂ ಪರಂ ..

ಜ್ಞಾನಾರ್ಥವಾಚಕೋ ಗಶ್ಚ ಣಶ್ಚ ನಿರ್ವಾಣವಾಚಕಃ .
ತಯೋರೀಶಂ ಪರಂ ಬ್ರಹ್ಮ ಗಣೇಶಂ ಪ್ರಣಮಾಮ್ಯಹಂ .. 1..

ಏಕಶಬ್ದಃ ಪ್ರಧಾನಾರ್ಥೋ ದಂತಶ್ಚ ಬಲವಾಚಕಃ .
ಬಲಂ ಪ್ರಧಾನಂ ಸರ್ವಸ್ಮಾದೇಕದಂತಂ ನಮಾಮ್ಯಹಂ .. 2..

ದೀನಾರ್ಥವಾಚಕೋ ಹೇಶ್ಚ ರಂಬಃ ಪಾಲಕವಾಚಕಃ .
ಪಾಲಕಂ ದೀನಲೋಕಾನಾಂ ಹೇರಂಬಂ ಪ್ರಣಮಾಮ್ಯಹಂ .. 3.. (ಪರಿಪಾಲಕಂ ತಂ
ದೀನಾನಾಂ)
ವಿಪತ್ತಿವಾಚಕೋ ವಿಘ್ನೋ ನಾಯಕಃ ಖಂಡನಾರ್ಥಕಃ .
ವಿಪತ್ಖಂಡನಕಾರಂತಂ ಪ್ರಣಮೇ ವಿಘ್ನನಾಯಕಂ .. 4.. (ನಮಾಮಿ)

ವಿಷ್ಣುದತ್ತೈಶ್ಚ ನೈವೇದ್ಯೈರ್ಯಸ್ಯ ಲಂಬಂ ಪುರೋದರಂ . (ಲಂಬೋದರಂ ಪುರಾ)
ಪಿತ್ರಾ ದತ್ತೈಶ್ಚ ವಿವಿಧೈರ್ವಂದೇ ಲಂಬೋದರಂಚ ತಂ .. 5..

ಶೂರ್ಪಾಕಾರೌ ಚಯತ್ಕರ್ಣೌ ವಿಘ್ನವಾರಣಕಾರಕೌ . (ವಿಘ್ನವಾರಣಕಾರಣೌ)
ಸಂಪದೌಜ್ಞಾನರೂಪೌಚಶೂರ್ಪಕರ್ಣಂನಮಾಮ್ಯಹಂ .. 6.. (ಸಂಪದಾಸ್ಫಾಲರೂಪೌ)
ವಿಷ್ಣುಪ್ರಸಾದಂ ಮುನಿನಾ ದತ್ತಂ ಯನ್ಮೂರ್ಧ್ನಿ ಪುಷ್ಪಕಂ .

(ವಿಷ್ಣುಪ್ರಸಾದಪುಷ್ಪಂಚಯನ್ಮೂರ್ಧ್ನಿ ಮುನಿದತ್ತಕಂ .)

ತದ್ಗಜೇಂದ್ರಮುಖಂ ಕಾಂತಂ ಗಜವಕ್ತ್ರಂ ನಮಾಮ್ಯಹಂ .. 7.. (ತದ್ಗಜೇಂದ್ರವಕ್ತ್ರಯುಕ್ತಂ)
ಗುಹಸ್ಯಾಗ್ರೇ ಚ ಜಾತೋಽಯಮಾವಿರ್ಭೂತೋ ಹರಾಲಯೇ . (ಹರಗೃಹೇ)
ವಂದೇ ಗುಹಾಗ್ರಜಂ ದೇವಂ ಸರ್ವದೇವಾಗ್ರಪೂಜಿತಂ .. 8..

ಏತನ್ನಾಮಾಷ್ಟಕಂ ದುರ್ಗೇ ನಾನಾಶಕ್ತಿಯುತಂ ಪರಂ .

ಪುತ್ರಸ್ಯ ಪಶ್ಯ ವೇದೇ ಚ ತದಾ ಕೋಪಂ ವೃಥಾ ಕುರು ..

ಏತನ್ನಾಮಾಷ್ಟಕಂ ಸ್ತೋತ್ರಂ ನಾಮಾರ್ಥಸಂಯುತಂ ಶುಭಂ . (ನಾಮಾರ್ಥಸಹಿತಂ)
ತ್ರಿಸಂಧ್ಯಂ ಯಃ ಪಠೇನ್ನಿತ್ಯಂ ಸ ಸುಖೀ ಸರ್ವತೋ ಜಯೀ ..

ತತೋ ವಿಘ್ನಾಃ ಪಲಾಯಂತೇ ವೈನತೇಯಾದ್ಯಥೋರಗಾಃ .
ಗಣೇಶ್ವರಪ್ರಸಾದೇನ ಮಹಾಜ್ಞಾನೀ ಭವೇದ್ಧ್ರುವಂ  ..

ಪುತ್ರಾರ್ಥೀಂ ಲಭತೇ ಪುತ್ರಂ ಭಾರ್ಯಾರ್ಥೀಂ ವಿಪುಲಾಂ ಸ್ತ್ರಿಯಾಂ . (ಕುಶಲಾಂ
ಸ್ತ್ರಿಯಾಂ)
ಮಹಾಜಡಃ ಕವೀಂದ್ರಶ್ಚ ವಿದ್ಯಾವಾಂಶ್ಚ ಭವೇದ್ಧ್ರುವಂ  ..

ಇತಿ ಬ್ರಹ್ಮವೈವರ್ತೇ ಮಹಾಂಪುರಾಣೇ ತೃತೀಯೇ ಗಣಪತಿಖಂಡೇ
ನಾರದನಾರಾಯಣಸಂವಾದೇ ವಿಷ್ಣುಪದಿಷ್ಟಂ ಗಣೇಶನಾಮಾಷ್ಟಕಂ
ಸ್ತೋತ್ರಂ ಸಂಪೂರ್ಣಂ ..

(ಪುತ್ರನಾಮಾಷ್ಟಕಂ)
Description of eight names of gaNesha

gaNesha, ekadanta, heramba, vighnanAyaka,

lambodara, shUrpakarNa, gajavaktraM, guhAgraja

NA

